
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পরিব্রাজক 切-む
বিদ্যারণ্যমুনি সায়ণের এই জন্মভূমি। মান্দ্রাজ সেই তামিল জাতির আবাস, যাদের সভ্যতা সর্বপ্রাচীন, যাদের ‘মুমের’ নামক শাখা ‘ইউফ্রেটিস’ তীরে প্রকাণ্ড সভ্যতা-বিস্তার—অতি প্রাচীনকালে—করেছিল, যাদের জ্যোতিষ, ধৰ্মকথা, নীতি, আচার প্রভৃতি আসিরি বাবিলি সভ্যতার ভিত্তি, যাদের পুরাণসংগ্রহ বাইবেলের মূল, যাদের আর এক শাখা মলবর উপকূল হয়ে অদ্ভূত"মিসরি সভ্যতার স্বষ্টি করেছিল, যাদের কাছে অর্যের অনেক বিষয়ে ঋণ । এদেরই প্রকাগু প্ৰকাণ্ড মন্দির দাক্ষিণাত্যে বীরশৈব বা বীরবৈষ্ণবসম্প্রদায়ের জয় ঘোযণা করছে। এই যে এত বড় বৈষ্ণবধর্ম— এ-ও এই ‘তামিল নীচবংশোদ্ভূত শঠকোপ হ’তে উৎপন্ন, যিনি বিক্রীয় স্থপং স চচর যোগী’ । এই তামিল আল ওয়াড় বা ভক্তগণ এখনও সমগ্র বৈষ্ণবসম্প্রদায়ের পূজ্য হয়ে রয়েছেন । এখনও এদেশে বেদাস্তের দ্বৈত, বিশিষ্ট বা অদ্বৈত—সমস্ত মতের যেমন চর্চা, তেমন আর কুত্ৰাপি নাই। এখনও ধর্মের অহরাগ এদেশে যত প্রবল, তেমন আর কোথাও নাই।
চব্বিশে জুন রাত্রে আমাদের জাহাজ মান্দ্রাজে পৌছল। প্রাতঃকালে উঠে দেথি, সমুদ্রের মধ্যে পাচিল দিয়ে ঘিরে-নেওয়া মান্দ্রাজের বন্দরে রয়েছি । ভেতরে স্থির জল ; আর বাইরে উত্তাল তরঙ্গ গজরাচ্চে, আর এক এক বার বন্দরের জুলে লেগে দশ বার হাত লাফিয়ে উঠছে, আর ফেনময় হয়ে ছড়িয়ে পড়ছে। সামনে সুপরিচিত মান্দ্রাজের স্ট্র্যাণ্ড রোড। দুজন ইংরেজ পুলিশ ইনস্পেক্টর, একজন মান্দ্ৰাজী জমাদার, এক ডজন পাহারাওয়ালা জাহাজে উঠল। অতি ভদ্রতাসহকারে আমায় জানালে যে, কালা আদমীর কিনারায় যাবার হুকুম নাই, গোরার আছে । কালা যেই হোক না কেন, সে যে রকম নোংরা থাকে, তাতে তার প্লেগবীজ নিয়ে বেড়াবার বড়ই সম্ভাবনা, তবে আমার জন্য মান্দ্রাজীরা বিশেষ হুকুম পাবার দরখাস্ত করেছে, বোধ হয় পাবে। ক্রমে দুচারিটি ক’রে মান্দ্রাজী বন্ধুরা নৌকায় চড়ে জাহাজের কাছে আসতে লাগলো। ছোয়াছুয়ি হবার জো নাই, জাহাজ থেকে কথা কও ৷ আলাসিঙ্গ, বিলিগিরি, নরসিংহাচার্য, ডাক্তার নঞ্জনরাও, কিডি প্রভৃতি সকল বন্ধুদেরই দেখতে পেলুম। আব,কলা, নারিকেল, রাধা দধ্যোদন, রাশীকৃত গজ, নিমকি
১ কাহারও কাহারও মতে বেঙ্গভাষ্যকার সায়ণ বিস্কারশ্যমুনির ভ্রাতা ।










[image: ]

[image: ]

'https://bn.wikisource.org/w/index.php?title=পাতা:স্বামী_বিবেকানন্দের_বাণী_ও_রচনা_(ষষ্ঠ_খণ্ড).pdf/১০০&oldid=1217396' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ২১:০৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

